
 

 

 

Frjómælingar á Akureyri og í Garðabæ í júlí 2018 
 
 

Fréttatilkynning frá Náttúrufræðistofnun Íslands, 10. ágúst 2018. 
 
Akureyri. Heildarfjöldi frjókorna í júlímánuði á Akureyri var 916 frjó/m3, svolítið yfir 
meðaltali 1998-2017 sem er 895 frjó/m3. Frjókorn voru samfellt í lofti á Akureyri allan 
mánuðinn. 
Langflest frjókornanna voru grasfrjó, 611 frjó/m3, og fóru þau hæst í 74 frjó/m3 föstudaginn 27. 
júlí. Meðaltal grasfrjóa í júlí er 663 frjó/m3. Grasfrjó mældust alla daga nema 16. júlí, en fóru 
aðeins þrisvar yfir 50 frjó/m3. Búast má við grasfrjóum í lofti í ágústmánuði ef veðurskilyrði 
eru þeim hagstæð.  
Súrufrjó mældust 1–4 frjó/m3 flestalla daga í júlí. Fóru hæst í 8 þann 13. júlí. 
Aðrar helstu frjógerðir í júlí voru frjó frá sveipjurtum og elftingum, auk rósa- og furufrjóa. 

 
Myndritið sýnir gras- og súrufrjó ásamt heildarfrjótölu í júlí á Akureyri. Tveir toppar mældust eftir miðjan 
mánuðinn. Mest var af frjóum þann 27. júlí eða 86 frjó/m3. Frjótala er mælieining fyrir fjölda frjókorna í 
andrúmsloftinu og segir okkur hver meðalfjöldi frjókorna var í einum rúmmetra lofts viðkomandi sólarhring. 
 

Garðabær. Samkvæmt Veðurstofu Íslands var úrkoma á höfuðborgarsvæðinu yfir meðallagi í 
júlí og einungis 5 dagar sem voru alveg þurrir. Sólarlítið var og kaldara en í meðalári. Af þessum 
sökum reyndist heildarfjöldi frjókorna frekar lítill eða 715 frjó/m3, en meðaltalið fyrir júlí er 
949 frjó/m3. Frjó mældust alla daga mánaðarins en lítið var um háar frjótölur. Hæst fóru þau í 
61 frjó/m3 fimmtudaginn 5. júlí. Það voru aðallega grasfrjó sem mældust þann dag. 
Flest frjókorn í júlí voru grasfrjó, 483 frjó/m3, töluvert undir meðaltalinu sem er 654 frjó/m3. 
Furufrjó voru næstalgengust, eða 53 frjó/m3. Súrufrjó mældust 42 frjó/m3. 
Af öðrum frjókornum mældist minna. 

Grasfrjó geta mælst í ágúst í töluverðu magni ef veðurskilyrði eru þeim hagstæð. 
 

 
Myndritið sýnir gras- og súrufrjó ásamt heildarfrjótölu í júlí í Garðabæ. Grasfrjó fóru hæst í mánuðinum í 54 
frjó/m3 þann 5. júlí. Mest var af frjóum þann sama dag 61 frjó/m3. Frjótala er mælieining fyrir fjölda frjókorna í 
andrúmsloftinu og segir okkur hver meðalfjöldi frjókorna var í einum rúmmetra lofts viðkomandi sólarhring. 

 
Vinsamlega hafið samband við undirritaða ef óskað er frekari upplýsinga. 
 
Garðabær 10. ágúst 2018 
 
Ellý Guðjohnsen 
Netfang elly@ni.is 
www.ni.is 

0
10
20
30
40
50
60
70
80
90

100
110
120

Fr
jó

ta
la

, f
rjó

/m
3

Garðabær - Júlí 2018

Gras

Súra

Öll
frjó

mailto:elly@ni.is
http://www.ni.is/

	Frjómælingar á Akureyri og í Garðabæ í júlí 2018

